
Goaitsen’s verhaal

Hoi!

Goaitsen is mei pensjoen en hat syn hiele libben yn it lytse 
Fryske doarp Wyns wenne.

Op in kear lit er by ûngelok it gasstel oan 
stean. Foar ‘ t er der erch yn hat , brânt it 
yn ‘ e keuken en dêrom bellet er it alarm-
nûmer 112. In freonlike frommeske, Anita, 
nimt de telefoan op. Om ‘ t in pear jier lyn 
de alarmsintrale nei in oar part fan it lân 
ferhuze is, begrypt Anita gjin Frysk, en yn 
alle panyk hat Goaitsen muoite om him 
yn it Nederlânsk fersteanber te meitsjen. 
As gefolch dêrfan stjoert Anita de brân-
wacht nei Winaam yn pleats fan nei Wyns, 
en Goaitsen’s hûs brânt oan ‘ e grûn ta ôf, 
ear ‘ t de brânwacht úteinlik in oere letter 
op it goede plak oankommen is.



yn ferhaal lit sjen hoe ‘ t it tige wichtich wêze kin dat de 
minsken har yn har memmetaal fersteanber meitsje kin-
ne. Yn Wales (Grut-Brittanje) is der yn elke tsjinst altyd op 
syn minst ien persoan op de alarmsintrale dy ‘ t Welsh 
prate kin. Dit is in praktykfoarbyld dat neifolging fertsjin-
net yn Nederlân en yn de hiele EU .

Neffens UNESCO binne der op ierde mear as 6000 ta-
len. As der neat dien wurdt, sille de helte dêrfan op ‘ e 
ein fan de 21e iuw útstoarn wêze. De minsken sille dêr-
troch net allinne oan kulturele wearden ferlieze , mar ek 
de wichtige kunde fan ús foarâlden, dy ‘ t yn dy talen 
fêstlein is. De bêste wize foar it oerlibjen fan dy lytse ta-
len is om se te brûken, oeral en altyd, yn alle mooglike 
omstannichheden.

Rûnom yn Europa en yn ‘ e wrâld 
wurde nije oplossingen betocht foar 
it learen fan talen en foar it brûken fan 
de ûnderskate talen yn de praktyk, 
oanpast oan it ferlet fan lytse taal-
mienskippen. Lytse talen hawwe it 
net maklik om ekonomyske redenen 
– ynvestearringen yn nije tapassingen 
of oplossingen binne meastentiids te 
djoer foar ien inkelde taalmienskip.

Wy dogge in berop op de EU om in 
Language Diversity Centre op te 
rjochtsjen en te finansieren op it mêd 
fan regionale en minderheidstalen, 
dêr ‘ t de klam leit op de lytste en 
meast kwetsbere taalgroepen yn 
Europa. It Language Diversity Centre 
moat ynformaasje, kennis en saak-
kundigens beskikber meitsje en bon-
delje om dêrtroch te befoarderjen dat 
ferskate taalmienskippen fan inoar 
leare kinne.

US 
OPLOSSING:



Teken de petysje en feroarje Europa 
yn in kontinint dêr ‘ t elkenien dy ‘ t 
ta in nasjonale minderheid of taal-
minderheid heart him thús fiele kin.

TEKEN DE PETYSJE!

